
				এই পাতাটির মুদ্রণ সংশোধন করা প্রয়োজন। 
-R R R বংশ-পরিচয়
রোগীর মনের মধ্যে সংক্রামিত হইত। তাহার চিকিৎসার প্রতিপত্তির ইহা চিকিৎসা-জীবন এক প্ৰধান কারণ । তাহার এমন শত শত রোগী কঠিন পীড়া হইতে আরোগ্য লাভ করিয়াছেন র্যাহারা তাহার পদশব্দে ও কষ্ঠের আওয়াজ পাইয়া আশ্বস্তি বোধ করিয়াছেন এবং তাহার সৌম্য, শান্ত ও সদা হাস্যময় মূৰ্ত্তি দেখিয়া রোগ-যন্ত্রণার উপশম বোধ করিয়াছেন। তাঁহার স্বভাব এমনই মধুর ও চিত্তাকর্ষক ছিল যে, অনেক পরিবারে যেখানে তিনি চিকিৎসা করিয়াছেন, বংশানুক্ৰমে তিনি সে গৃহের চিকিৎসক ছিলেন । এমন অনেক লোক আছেন র্যাহারা তাহার ঔষধ ব্যতীত অন্য কোন ঔষধ ব্যবহার করিতেন না । আমাদের দেশে অনেকে রোগীর প্রায় শেষ অবস্থায় হোমিওপ্যাথিক চিকিৎসা করাইয়া থাকেন। তিনি এইরূপ কত রোগীকে যে আরোগ্য করিয়াছেন তাহার ংখ্যা নাই। তাহার নিকট আত্মীয় ও পরিজনের মধ্যেই এরূপ কত ঘটনা ঘটিয়াছে। তাহার কোন রোগী বলিতেন যে, অনেক সময় ঔষধ খাইয়া উপকার পাই নাই। কিন্তু তিনি আসিয়া সেই ঔষধটা নিজ হস্তে দিয়াছেন ও তাহ খাইয়া রোগ আরোগ্য হইয়া গিয়াছে ; চিকিৎসা করিতে তিনি যেন একটা বিশেষ আনন্দ, উৎসাহ ও ঔৎসুক্য অনুভব করিতেন, আর রোগ আরোগ্য করিবার ক্ষমতা ও ঔষধের উপর গভীর বিশ্বাস ছিল বলিয়া ঔষধ দিতেও আনন্দ বোধ করিতেন । নিকট আত্মীয় বা বন্ধু-গৃহে কাহারও অসুখের খবর পাইলে বারে বারে যাইয়া দেখিতেন ও ঔষধ দিতেন ।
নূতন পাশ করা বা বিলাত-প্রত্যাগত ডাক্তারগণ যখনই কেহ তাহার সহিত সাক্ষাৎ করিয়াছেন তিনি সকলকেই সর্বদা যত্বের সাহত ডাকিয়া আলাপ করিয়াছেন এবং সুপরামর্শ ও উৎসাহ দিয়া সাহায্য করিয়াছেন।
তিনি সুদীর্ঘ ৪০ বৎসরকাল চিকিৎসা-কাৰ্য্যে ব্যাপৃত ছিলেন এবং নিজের অধ্যবসায় ও চরিত্রগুণে চিকিৎসক-শ্রেণীর মধ্যে শীর্ষস্থান লাভ করিয়াছিলেন ।

